
I d . 319. F ru m v a rp

til laga um bráðabirgðaútflutningsgjald.

Frá Qárhagsnefnd.

1. gr.

Meðan Norðurálfuófriðurinn stendur og ráðuneyti íslands fer 'með 
verslun innlendra vörutegunda, íleiri eða færri, eða sjer um útflutning þeirra, 
er því heimilt að leggja með reglugerð eða reglugerðum útflutningsgjald, auk 
þess útflutningsgjalds, sem nú er lögboðið, á vörutegundir þessar, eftir því sem 
nauðsynlegt er, til þess að landssjóður bíði ekki skaða af afskiftum sínum af 
þeim. Gjaldi þessu skal hagað þannig, að ekki komi á neina vörutegund hærra 
gjald en sem svarar til þeirrar fjárhæðar, sem landssjóður verður að leggja 
fram vegna verslunar með eða umsjónar á þeirri tegund.

Vörurnar, andvirði þeirra og vátryggingarupphæð, er að veði fyrir gjaldinu.
í  reglugerð má kveða á um innheimtu gjaldsins, hver skuli greiða það, 

sektir fyrir brot á henni og meðferð mála út af slíkum brotum.

2. gr.

Lög þessi öðlast þegar gildi.



G r e i n a r g e r ð .

Eins og kunnugt er, þá er landsstjórnin neydd til, vegna samninga við 
önnur ríki, að taka í sinar hendur verslun með ýmsar innlendar vörutegundir 
og umsjón með útflutningi á þeim, til þess að tryggja aðflutninga til landsins, 
og þar sem búast má við, að landssjóður bíði skaða af þessum afskiftum sin- 
um, ef engi heimild er fyrir hendi um, að hann megi leggja gjald á vöruna 
til lúkningar þeim skaða, þá virðist eigi verða hjá því komist að ná honum 
með skatti. Tilætlun þessa frv. er að útvega slika heimild, þar sem það gæti 
orðið landssjóði ofvaxið að greiða slíkan halla. Það er að sönnu óvanalegt að 
veita heimild til skattaálögu til landssjóðs með reglugerðum, en þar sem alveg 
sjerstaklega stendur á nú og eigi virðist auðið að ákveða skatt þennan með lög- 
um, þannig, að nærri láti um, að landssjóður verði skaðlaus, þykir eigi fært 
að fara aðra leið í þessu efni en frv. gerir ráð íyrir. Og vafalaust þykir það, 
að þessi aðferð fari eigi i bága við 23. gr. stjórnarskrárinnar, sem að sjálfsögðu 
gildir um alla skatta, hvort sem þeir eru landssjóðs- eða sveitar- eða bæjar- 
Qelagaskattar. Sjest þetta meðal annars bert á því, að bæði tekjur sýslusjóða 
og sveitar- og bæjarsjóða eru teknar að miklu leyti með niðurjöfnun.

Frv. þetta flytur fjárhagsnefnd eftir tilmælum landsstjórnarinnar.


